
ONKEL FERDINAND UND DIE PÄDAGOGIK

Nr. 294 Vom Nützen der Reisegewandtheit

Am Faarplan, da isch es aagschriebe, da Staat alls

druf, war uf Reise gaat, mues de Faarplaan chöne

läse, jäso, halt wäg de Verbindig und so -

Also nach Schnäggebüel faaremer, zum Onkel Aloys,
Schnäggebüel, Richtig Oberhöfe, Perron eis, zur
Vorsicht lueged mer na naache -

Schnäggebüel Staat nüd druf, isch meini de lätz Faarplan,

jetz lueg i im rächte Faarplan naa, Schnäggebüel,

Schnäggebüel, wart emal -

Das isch eventuäll en anderi Linie, en internazionali,

en anderi Linie, wägem Aaschluss, über Geissbärg-
Güggeliwil, eventuäll -

Uf Schnäggebüel, soso, über Entlisbach, äbe gälezi,
klar, sälpverstäntlich, klar, Perron drei, chas halt nüme
läse, ha d Brille vergässe, äbenäbe -

I säge ja, uuskänne mues mer sich halt, Perron drei, de
Faarplan mues eine halt chöne läse, im Faarplan Staats,
da Staat alls dine -

